
სპორტისა და ახალგაზრდულ საკითხთა განყოფილება, რომლის ბიუჯეტიც შეადგენდა 110 000 (ასათიათას) ლარს,  სპორტულ ორგანიზაციებთან, სპორტის განვითარების ა.ა.ი.პ. -ებთან, სპორტის ფედერაციებთან და სხვადასხვა არასამთავრობო ორგანიზაციებთან აქტიური თანამშრომლობით ტრადიციულად წარმატებით ახორციელებდა სპორტისა და ახალგაზრდულ საკითხთა მუნიციპალურ პროგრამათა  კოორდინაციას, მასობრივი სპორტის განვითარების ხელშეწყობას. ადგილობრივ დონეზე ახალგაზრდული პოლიტიკის განვითრების  მიზნით, სათანადო პროექტებისა და საქმიანობის განხორციელებას, მოზარდებისა და ახალგაზრდების თავისუფალი დროის ორგანიზებისა და ცხოვრების ჯანსაღი წესის დანერგვას, შეზღუდული შესაძლებლობების მქონე ახალგაზრდობის საზოგადოებაში ინტეგრაციას. 
მიმდინარე წელს, სამწუხაროდ,  COVID-პანდემიით გამოწვეული   შეზღუდვების შედეგად, ვერ მოხერხდა   წლის გეგმით გათვალისწინებული და ასევე შემხვედრი  ღონისძიებების სრულად განხორციელება, სამუშაო შეხვედრების დიდი ნაწილი  გაიმართა ონლაინ  რეჟიმში.
აქედან გამომდინარე, წარმოგიდგენთ განხორციელებული ღონისძიებების, უფრო მოკრძალებულ ჩამონათვალს.

1. ოზურგეთის მუნიციპალიტეტში, პროექტ - „თვითმმართველობა განათლებისათვის“ ფარგლებში, ახალგაზრდებისთვის სხვადასხვა სახის აქტივობები ხორციელდება, ერთ-ერთი მათგანია  ინიციატივა „თვითმმართველობა განათლებისთვის”. სწორედ „თვითმმართველობა განათლებისთვის”  და საქართველოს პარლამენტის ეროვნული ბიბლიოთეკის საგანმანათლებლო  პროექტი, ,,ეროვნული ბიბლიოთეკა სკოლას,“ გახდა ინსპირაცია ახალი ინიციატივისა - „ახალგაზრდების თვითგამოხატვის უფლების მხარდაჭერა თვითმმართველობაში“.  რომლისთვისაც ოზურგეთის მუნიციპალიტეტმა 2021 წლის ბიუჯეტში 50 ათასი ლარი გამოყო.  და გამოცხადდა კონკურსი, რომლის მიზანია ოზურგეთის მუნიციპალიტეტში რეგისტრირებული 12-დან 29 წლის ჩათვლით ახალგაზრდების მიერ წარმოდგენილი იდეების/პროექტების დაფინანსება ან/და თანადაფინანსება, რომლის შდეგად მოხდება თვითმმართველობის საქმიანობაში ახალგაზრდების ჩართვა და მათი სამოქალაქო პასუხისმგებლობის ამაღლება. პროექტის ფარგლებში შეიქმნა კომისია, რომელმაც განიხილა  კოკურსში მონაწილე ახალგაზრდების მიერ შემოთავაზებული პროექტები და გამოავლინა 6 გამარჯვებული პროექტი.
2. სამთავრობო სტარტეგიის სამოქმედო გეგმის შესამუშავებლად, გურიის სახელმწიფო რწმუნებულის ადმინისტრაციასთან და ოზურგეთის მუნიციპალიტეტთან თანამშრომლობით , ერთობლივად, ოზურგეთში ფოლკლორის ცენტრში ჩატარდა, ერთ დღიანი ,,გურიის ახალგაზრდული რეგიონული ფორუმი ‘’ , სადაც მოწვეული იყო რეგიონის ყველა მუნიციპალიტეტის ახალაგზრდული სამსახრურის თანამშრომლები, ახალგაზრდულ საკითხზე მომუშავე ორგანზიაციები და ახალგაზრდები.
 
3. სპორტისა და ახალგაზრდულ საკითხთა განყოფილება ჩართული იყო აგრეთვე, ახალგაზრდული სააგენტოს მიერ გამოცხადებულ პროექტში: ,,უნარები წარმატებისთვის“, შემდგომი აქტივობის დაგეგმვისა და მუნიციპალურ დონეზე კოორდინაციის მიზნით.
4. სპორტისა და ახალგაზრდულ საკითხთა განყოფილების, ახალგაზრდული ღონისძიებების ნიჭიერი ახალგაზრდების ხელშეწყობის მუხლიდან გამოიყო 250 ლარი, ქ. ოზურგეთში, სოციალურ სახლში მცხოვრები, ნიჭიერი ახალგაზრდა მხატვრის, სოციალურად დაუცველი ელისაბედ გეგუჩაძის ერთჯერადი დახმარების სახით (სახატავი საშუალებების შესაძენად). 

5. სპორტული ღონისძიებების პროგრამულ ბიუჯეტში გათვალისწინებული გვაქვს საერთაშორისო ტურნირებზე გამოვლენილი, გამარჯვებული წარმატებული სპორტსმენებისა და მათი მწვრთნელებისათვის  ფულადი ჯილდოს გადაცემა, მიმდინარე წელს გაცემული ფულადი ჯილდოს  რაოდენობამ შეადგინა  10425 ლარი.

6. ოზურგეთის მუნიციპალიტეტში დიდი ხანია არსებობს ა.(ი).ი.პ. საჭადრაკო კლუბი ,,გურია", რომელიც ერთადერთი საჭადრაკო კლუბია, კლუბში გაერთიანებული არიან როგორც მოყვარული ასევე თანრიგის მქონე მოჭადრაკეები, მათ შორის 8 ოსტატობის კანდიდატი, 38 პირველ თანრიგოსანი, რომლებსაც სხვადასხვა წლებში გააჩნიათ მნიშვნელოვანი მიღწევები, როგორც ქვეყნის ჩემპიონატებში ასევე საერთაშორისო ტურნირებში. კლუბს აქვს მრავალწლიანი გამოცდილება როგორც ადგილობრივი ასევე რესპუბლიკური ტურნირების ორგანიზებაში.
საჭადრაკო კლუბის მიმდინარე წლის 2021 წლის გეგმა კალენდარი, პანდემიიდან გამომდინარე ოპტიმიზირებული არის და იგი მოიცავს მხოლოდ აუცილებელ და ტრადიციულ  ღონისძიებებს და აქტივობებს, რომლის ორგანიზებისათვის ესაჭიროებათ დახმარება თანადაფინანსების სახით 5000 ათასი ლარის ოდენობით.


7. საქართველოს სამოყვარულო ფეხბურთის ფედერაციასთან ერთად, კოვიდ პანდემიიდან გამომდინარე შესაძლებლობების ფარგლებში ჩართული ვიყავით    ,,მოყვარულთა თასი 2021“ -ის ჩატარებაში, რომელშიც ტრადიციულად, მუნიციპალიტეტში არსებული არაერთი მოყვარულ ფეხბურთელთა გუნდი მონაწილეობდა. ოზურგეთის საფეხბურთო გუნდმა ,,ზვანის საძმომ“ დასავლეთ საქართველოს პირველობაში, ნახევარ ფინალში მიიღო მონაწილეობა.
8. სპორტული ღონისძიებების ხელშეწყობის მუხლიდან, მუნიციპალიტეტის სხვადასხვა  ადმინისტრაციულ ერთეულებში, იმართებოდა სახვადასხვა საპორტული ღონისძიებები ადგილობრივი ახალგაზრდების ჩართულობით, რისთვისაც შეძენილი იქნა 1890 ლარის ღირებულების სპორტული ინვენტარი. 
9. სპორტული ღონისძიებების ხელშეწყობის მუხლიდან, საქართველოს მასშტაბით გამართულ სპორტულ ღონისძიებებში, მონაწილეობისათვის სპორტსმენების ტრანსპორტირება საერთო ხარჯი შეადგენს 6402 ლარს.



